
КИЧИК КОРХОНАЛАРДА АУДИТОРЛИК ФАОЛИЯТНИ КОМПЬЮТЕРЛАШТИРИШДА ЭКСПЕРТ ВА АХБОРОТ – МАСЛАҲАТЧИ ТИЗИМЛАРИНИ ҚЎЛЛАШ
Республикамизнинг бозор иқтисодирётига ўтиши муносабати билан янги иқтисодий муносабатларни барпо этиш зарурияти барпо бўлди. Шу боисдан ҳам бухгалтерия ҳисоби ва аудитни халқаро андозалар талаби даражасида ташкил қилиш талаб этилади. Мамлакатимизда тадбиркорлик фаолиятининг ривожланиши, турли хил мулкчилик шаклларининг вужудга келиши туфайли ўз навбатида, иқтисодий назорат – тафтиш тартибида ҳам жиддий ўзгаришлар содир бўлди. Ўзбекистонда иқтисодий назорат бозор иқтисодиётининг муҳим элементларидан ҳисобланади. Бошқарув тизимини зарурий маълумотлар билан таъминлайдиган, янги назорат қилувчи давлат ва нодавлат органлари вужудга келди ва амалда қўлланилмоқда. Маълумки, бухгалтерия ҳисоби аудитнинг маълумотлар олиш базаси бўлиб ҳисобланади. 


Аудиторлик фаолиятини халқаро андозалар талаблари даражасида ташкил қилиш бевосита замонавий ахборот технологияларига асосланган усулларни яратиш ва тадбиқ этишга боғлиқдир.


Аудиторлик фаолиятини компьютерлаштириш замонавий информацион технологияларга асосланган холда, нафақат аудитни амалга ошириш учун вақтни ва воситаларни тежашга, балки қўлда ҳисоблаб топиш мураккаб бўлган ахборотни ҳам олиш имконини беради. Бу ахборотлар, аввалам бор, корхонанинг стратегияси, хўжалик-молиявий ҳолатини яхшилаш йўллари ва воситаларига тегишлидир. Компьютерларнинг ҳисоблаш имкониятларидан фойдаланиб ва ўтган давр ахборотларига асосланиб ҳисобот даврида раҳбарият қандай йўл тутиши кераклигини, ҳисобот даври ахборотига асосланиб эса келгусида қандай ҳаракат қилиши кераклигини аниқлаш имкони бўлди. Бу ахборот корхона ва ташкилотлар раҳбарияти томонидан қабул қилинадиган қарорга объектив баҳо бериш учун асос бўлади.

Аудит жараёнини автоматлаштириш аудиторлик ишининг самарасини оширади. Кўплаб меъёрий-маълумотнома аҳборотларни копмютер хотирасида сақлаш бир томондан аудиторнинг имкониятларини оширади, иккинчи томондан эса назорат-маслаҳат тизимини яратиш имконини беради. 

Таҳлил шуни кўрсатадики, ташқи аудитни компьютерлаштириш тизими ички аудит тизимидан функциялари ва ахборот манбалари билан ва энг асосийси фойдаланувчилар билан фарқ қилади. Ташқи аудитга мўлжалланган тизим текшириладиган корхонанинг умумий стандартлари ва кридаларини ҳисобга олиш керак. Булар корхонага ташқаридан келади ва маълум умумий хусусиятга эга бўлади. Ички аудитни компьютерлаштириш тизими эса аксинча, у айнан ушбу корхона учунгина яратилган бўлиб, уннг ҳисоб хусусиятларини, молиявий ва бошқа кўрсаткичларини ҳисоблашни акс эттиради. Масалан, рентабелликни турлича усуллар билан ҳисобланади, аммо, бу корхонада аниқ бир усул қўлланилиши мумкин. Ташхислаш ва кўрсатмаларни бериш ҳам махсус  тарзда амалга оширилиши мумкин. Булар корхонанинг раҳбарияти қўйган мақсад ва вазифаларини ифодалайди. Мақсад ва масалалар эса корхона раҳбарияти белгилаган экспертлар томонидан шакллантирилган ва улар билан келишилган ҳолда қўлланилиши мумкин. Шунинг учун бу тизимни турли корхоналарга мослаштириш бир мунча мураккаб ва муаммоли бўлади. 
Аудиторлик текширувида агар хато аниқланган бўлса, унинг сабабини аниқлаш лозим (қасдданми, тасодифийми ёки ҳисоб тизими сабаблими). Хатонинг сабабини мутлоқ, аниқ, таъкидлаш хатарлироқ. Шунинг учун ишонч коеффициентларидан ёки ноаниқ мантиқ назариясининг ишонч ўлчовларидан фойдаланиш мумкин. Бу коеффициентлар хатоликларнинг характеристикасини 0 дан 1 гача бўлган шкалада баҳолаш имконини беради. 

Текширув натижалари махсус файлларда сақланади ва тизим иши охирида аудиторлик ҳулосаси учун фойдаланилади.

Корхона ҳисоботининг тўғри тузилганлиги ва хаққонийлигини текшириш масалаларида махсус тест жадвалларидан, текшириш қоидаларидан, стандартлар ва меъёрлар фойдаланилади. Жадваллар кўрсаткичлари проводкалар, ҳисоб регистрлари ёзувлари орасидаги арифметик ва мантиқий боғлиқларни ўз ичига олади. Қоидалар экспертнинг билими асосида тузилади ва ҳисобчи ходимлар ҳаракатини текширишдаги аудитор бажарадиган ишлар кетма-кетлигини акс эттиради.
Хулоса қилиб айтганда аудиторлик фаолиятини Компьютерлаштиришнинг эксперт ва ахборот-маслаҳатчи тизимларини яратиш бўйича амалий ишларни ташкил этиш зарур. Бунинг учун аудиторлик фаолиятини мувофиқлаштирувчи масъул ташкилотларда иқтисодчилар, ҳисобчилар, аудиторлар, математиклар ва программистлардан иборат махсус бўлим ташкил этилиши керак.

Бўлим ходимлари мамлакатимизда ва чет элларда фаолият кўрсатаётган компаниялардаги аудиторлик фаолиятини Компьютерлаштиришнинг ахборот тизимлари тажрибаларини ўрганган ҳолда, мамлакатимиз иқтисодиёти ва корхоналарининг хусусиятларидан келиб чиққан ҳолда ўз иш дастурларини тузишлари ва уларни амалга оширилса мақсадга мувофиқ бўлади.

